
	1.
	Ֆինանսների նախարար (30.11.2018թ. թիվ 01/9-1/21868-18  գրություն)
	Դիտողություններ և առաջարկություններ չկան
	

	2.
	Տարածքային կառավարման և զարգացման նախարար (29.11.2018թ. թիվ 
03/15.2/9434-18
 գրություն)
	Դիտողություններ և առաջարկություններ չկան
	

	3.
	Աշխատանքի և սոցիալական հարցերի նախարար (27.11.2018թ. թիվ ԱՈւ/ԱՌՊ4/18772-18 գրություն)
	1. Նախագծի նախաբանում՝ որպես նախագծի ընդունման հիմք, անհրաժեշտ է նշել նաև «Նորմատիվ իրավական ակտերի մասին» ՀՀ օրենքի 37-րդ հոդվածը, հաշվի առնելով, որ Նախագծի 1-ին կետի 9-րդ ենթակետով ուժը կորցրած է ճանաչվում գործող որոշմամբ հաստատված հավելված թիվ 2-ի 22-րդ կետը:
	1. Առաջարկությունն ընդունվել է, Նախագծի նախաբանը խմբագրվել է:

	
	
	2. Նախագծի վերնագրում «լրացումներ» բառը փոխարինել «լրացում» բառով, նկատի ունենալով, որ Նախագծում կատարվում է մեկ լրացում:
	2. Առաջարկությունը չի ընդունվել, քանի որ Նախագծի 1-ին կետի 6-րդ և 8-րդ ենթակետերով կատարվում են լրացումներ:

	4.
	Երևանի քաղաքապետ (29.11.2018թ. թիվ 01/07-86402Հ գրություն)
	1. 1. Նախագծի 5-րդ և 6-րդ կետերը հանել շրջանառությունից և ՀՀ կառավարության 04.03.2004թ. N որոշման 2-րդ հավելվածի 9-րդ և 9.3-րդ կետերը թողնել անփոփոխ:
Երևանի քաղաքապետարանին վերապահված (պատվիրակված) լիազորությունների վերացումը և այն այլ սուբյեկտի փոխանցումն ընդունելի չէ հետևյալ պատճառաբանությամբ. 
ա) Տեղական ինքնակառավարման եվրոպական խարտիայի (խարտիան Հայաստանի Հանրապետության համար ուժի մեջ է մտել 2002 թվականի մայիսի 1-ից) 4-րդ հոդվածի համաձայն՝ 
«1. Տեղական ինքնակառավարման մարմինների հիմնական լիազորությունները սահմանվում են Սահմանադրությամբ կամ օրենքով: Սակայն այդ դրույթը չի խանգարում, որ տեղական ինքնակառավարման մարմիններին, օրենքին համապատասխան, որոշակի նպատակներով որոշակի լիազորություններ տրվեն: 
2. Տեղական ինքնակառավարման մարմինները, օրենքով սահմանված շրջանակներում, գործողությունների լիակատար ազատություն ունեն՝ իրականացնելու իրենց նախաձեռնությունները ցանկացած հարցի հետ կապված, որը դուրս չէ իրենց իրավասություններից և վերապահված չէ իշխանության այլ մարմնի:
3. Պետական լիազորությունների իրականացումը, որպես կանոն, պետք է առավելապես դրվի քաղաքացիներին ամենից մոտ կանգնած իշխանության մարմինների վրա: Որևէ այլ մարմնի լիազորություն ընձեռելու դեպքում պետք է հաշվի առնվեն առաջադրված խնդրի ծավալն ու բնույթը, ինչպես նաև՝ խնայողության ու արդյունավետության պահանջները: 
4. Տեղական ինքնակառավարման մարմիններին տրվող լիազորությունները պետք է լիակատար և բացառիկ լինեն: Դրանք չեն կարող վերացվել կամ սահմանափակվել իշխանության այլ (կենտրոնական կամ տարածաշրջանային) մարմնի կողմից, բացառությամբ օրենքով սահմանված շրջանակների:
5. Կենտրոնական կամ տարածաշրջանային մարմինների կողմից տեղական ինքնակառավարման մարմիններին լիազորությունների պատվիրակման դեպքում նրանք պետք է, հնարավորության սահմաններում, ազատություն ունենան դրանց իրականացումը հարմարեցնելու տեղական պայմաններին:»:
Համաձայն խարտիայի 12-րդ հոդվածի՝ Հայաստանի Հանրապետությունը պարտավորվել է կապված լինել խարտիայի մի շարք հոդվածներով, այդ թվում՝ 4-րդ հոդվածի 1-ին, 2-րդ, 3-րդ, 4-րդ, 5-րդ և 6-րդ կետերով:
Սահմանադրության 5-րդ հոդվածի 3-րդ մասի համաձայն՝ Հայաստանի Հանրապետության վավերացրած միջազգային պայմանագրերի և օրենքների նորմերի 111միջև հակասության դեպքում կիրառվում են միջազգային պայմանագրերի նորմերը:
 «Նորմատիվ իրավական ակտերի մասին» օրենքի 9-րդ հոդվածի 2-րդ մասի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
Նույն օրենքի 40-րդ հոդվածի 1-ին մասի 1-ին կետի համաձայն՝ նորմատիվ իրավական ակտերի նորմերի միջև կոլիզիաների դեպքում, ըստ հերթականության, կիրառվում են հետևյալ կանոնները, ընդ որում, յուրաքանչյուր հաջորդ կանոնը կիրառվում է, եթե կիրառելի չէ նախորդ կանոնը՝ ավելի բարձր իրավաբանական ուժ ունեցող նորմատիվ իրավական ակտի նորմը:
ՀՀ կառավարության 04.03.2004թ. N 318-Ն որոշմամբ կարգավորվում են հանրային իրավունքի բնագավառում վարչական մարմինների կողմից իրականացվող գործունեության հետ կապված հարաբերություններ, ուստի նաև նշված պատճառաբանությամբ վարչական մարմնի լիազորությունը չի կարող փոխանցվել այլ սուբյեկտի:
Նախագծի հիմնավորման մեջ բացահայտված չեն (հիմնավորմամբ ներկայացված է միայն, որ առաջարկվող փոփոխությունները նպատակ ունեն բնակչության սոցիալապես անապահով և առանձին (հատուկ) խմբերի ցանկում չընդգրկված անձանց անվճար և արտոնյալ պայմաններով բժշկական օգնության և սպասարկման  համար ուղեգրումը  քաղաք Երևանում և ՀՀ մարզերում կազմակերպել նույն սկզբունքով, բացահայտված չէ, օրինակ, թե բնակչության համար ինչ խոչընդոտներ և լրացուցիչ բեռ է առկա ներկա իրավիճակում և այլն) այն խնդիրները և դրանք առաջացնող հանգամանքները, որոնց լուծմանն է ուղղված նախագծի 5-րդ և 6-րդ կետերի ընդունումը: 
Բացի այդ.
ա) Երևանի քաղաքապետարանի աշխատակազմի առողջապահության վարչության կողմից բնակչության սոցիալապես անապահով և առանձին խմբերում չընդգրկված անձանց անվճար և արտոնյալ պայմաններով բժշկական օգնության և սպասարկման ուղեգրերը քաղաքացիներին հատկացվում են հիմնականում Երևան քաղաքի վարչական շրջանների ղեկավարների կողմից տրամադրված միջնորդագրերի հիման վրա, քանի որ վարչական շրջանի աշխատակազմի սոցիալական ապահովության, առողջապահության և ծրագրերի բաժինները շարունակաբար հայտնաբերում են սոցիալական աջակցության կարիք ունեցող անձանց և ընտանիքներին, ինչպես նաև ունենալով անհրաժեշտ տեղեկատվական բազա տալիս են համալիր գնահատական՝ իրենց տարածքում հաշվառված բնակչի սոցիալական վիճակի վերաբերյալ: 
ՀՀ կառավարության 2004 թվականի մարտի 4-ի N 318-Ն որոշման N 2 հավելվածի 9-րդ կետով՝ պետության կողմից  երաշխավորված  անվճար  արտոնյալ պայմաններով բժշկական օգնություն և սպասարկում տրամադրելու նպատակով քաղաքացիներին պետպատվերի ուղեգրերը տրամադրվում են Երևանի քաղաքապետի որոշմամբ ստեղծված հանձնաժողովի կողմից: Հանձնաժողովի կազմում ընդգրկված են աշխատակազմի առողջապահության վարչության բժիշկ-մասնագետները և Երևանի քաղաքապետարանի ենթակայությամբ գործող սոցիալական աջակցությունների տարածքային բաժնի մասնագետը: 
Միաժամանակ տեղեկացնում եմ, որ ուղեգրերը քաղաքացիներին տրամադրվում են նեղ մասնագետների կողմից տրված բժշկական եզրակացության հիման վրա: 
բ) ՀՀ կառավարության 04.03.2004թ. 318-Ն որոշման դրույթներով հաստատված գործառույթի իրականացման ընթացքում մինչ օրս բողոքներ և դժգոհություններ չեն եղել ո′չ գերատեսչական մարմինների, ո′չ  էլ քաղաքացիների կողմից:
Միաժամանակ առաջարկում եմ Երևանի քաղաքապետարանում ուղեգրող հանձնաժողովի աշխատանքները էլ ավելի թափանցիկ կազմակերպելու նպատակով հանձնաժողովում ներգրավել ներկայացուցիչներ ՀՀ առողջապահության նախարարությունից:
	Առաջարկը չի ընդունվել:

Նախագծով առաջարկվող փոփոխությունները որևէ կերպ չեն հակասում Երևանի քաղաքապետարանի կողմից մեջբերած իրավական ակտերին:
Նախագծով առաջարկվել է փոփոխություններ կատարել որոշումով կանոնակարգվաող բնակչության սոցիալապես անապահով և առանձին (հատուկ) խմբերի ցանկում չընդգրկված անձանց անվճար կամ արտոնյալ պայմաններով բժշկական օգնության և սպասարկման համար ուղեգրման կարգում: 
ՀՀ կառավարության 2017 թվականի դեկտեմբերի 28-ի Հայաստանի Հանրապետության կառավարության 2004 թվականի մարտի 4-ի N 318-ն որոշման մեջ փոփոխություններ եվ լրացումներ կատարելու մասին N 1691-Ն որոշումով սոցիալապես անապահով և առանձին (հատուկ) խմբերի ցանկում չընդգրկված անձանց դեպքում առողջապահության նախարարության, մարզպետարանների, ինչպես նաև հիվանդանոցային բժշկական օգնություն իրականացնող կազմակերպությունների կողմից ուղեգրման լիազորությունները վերապահվեցին տարածաշրջանային պոլիկլինիկական կազմակերպությունների մշտական գործող ուղեգրող հանձնաժողովներին՝ բացառությամբ Երևանի քաղաքապետարանի: Նշված առաջարկով ապակենտրոնացվեց ուղեգրման համակարգը, որը բխում էր սոցիալական արդարության և ողջ բնակչությանը հավասար իրավունքների վերապահման և անվճար բժշկական օգնության հասանելիության  սկզբունքից, ինչպես նաև միտված է նշված գործընթացի թափանցիկության ավելացմանը: Պոլիկլինիկական կազմակերպությունների մշտական գործող ուղեգրող հանձնաժողովների քվոտավորումը իրականացվում է սպասարկվող բնակչության թվաքանակից ելնելով, ինչը պոլիկլինիկաների կողմից սպասարկվող բնակչության համար կապահովի անվճար բժշկական օգնությունից օգտվելու հավասար պայմաններ: Առաջարկված մեխանիզմով հանձնաժողովների կազմում ընդգրկված են մարզպետարանների, համայնքների, հասարակական կազմակերպությունների, այլ ոլորտների աշխատակիցներ, քաղաքացիներ և այլն, որն էլ ավելի թափանցիկ է դարձնում հանձնաժողովի աշխատանքերը: Միաժամանակ,  տվյալ պոլիկլինիկական կազմակերպության հիմնադիրը կարող է հսկողություն իրականացնել հանձնաժողովների գործունեության նկատմամբ հանձնաժողովում ընդգրկված իր ներկայացուցչի կամ հաշվետվությունների համակարգի ներդման միջոցով: 
Նախագծի 5-րդ և 6-րդ ենթակետերով առաջարկվող փոփոխությունները նպատակ ունեն  բնակչության սոցիալապես անապահով և առանձին (հատուկ) խմբերի ցանկում չընդգրկված անձանց անվճար կամ արտոնյալ պայմաններով բժշկական օգնության և սպասարկման համար ուղեգրումը քաղաք Երևանում և ՀՀ մարզերում կատարել նույն սկզբունքով:
Միաժամանակ պետք է նշել, որ բժշկական  կազմակերպությունների կողմից քաղաքացիներին մատուցված բժշկական օգնության դիմաց ֆինանսավորում կարող է իրականացվել նաև համայնքային բյուջեների հաշվին («Բնակչության բժշկական օգնության և սպասարկման մասին» ՀՀ օրենքի 25-րդ հոդված), ինչը ենթադրում է, որ Երևանի քաղաքապետարանը համայնքային միջոցների շրջանակներում կարող է նախատեսել բժշկական օգնության ծախսեր և դրա շրջանակներում հատուցել իր կողմից ուղեգրված ցանկացած քաղաքացու բժշկական օգնությունը:
 

	5.
	Արդարադատության նախարար
(24.12.2018թ. թիվ 01/14/631186-18 գրություն)
	1.Նախագծի նախաբանում  ,,և 37-րդ հոդվածները,, բառերն անհրաժեշտ է փոխարինել ,,հոդվածը,, բառով՝ նկատի ունենալով, որ ,,Նորմատիվ իրավական ակտերի մասին,,  ՀՀ օրենքի 37-րդ հոդվածը վերաբերում է նորմատիվ իրավական ակտն ուժը կորցրած ճանաչելուն: Իրավական ակտի դրույթն ուժը կորցրած ժանաչելը համարվում է իրավական ակտում փոփոխություն՝ համաձայն ,,Նորմատիվ իրավական ակտերի մասին,,  ՀՀ օրենքի 33-րդ հոդվածի 1-ին մասի 4-րդ ենթակետի պահանջների:
	2. Նախագծի 1-ին կետի 4-րդ ենթակետում անհրաժեշտ է հստակեցնել, թե խոսքը ,,սույն կարգի V գլխում սահմանված,, որ կարգի մասին է: Անհրաժեշտ է նկատի ունենալ, որ ՀՀ կառավարության 2004 թվականի մարտի 4-ի թիվ 318-Ն որոշմամբ հաստատված 2-րդ հավելվածով սահմանված կարգի V գլխում խոսքը գնում է պայմանագրային գումարների հաշվարկման, պայմանագրերում փոփոխությունների կատարման և ֆինանսավորման սկզբունքների մասին:
	3. Նախագծի 1-ին կետի 11-րդ ենթակետում նախարարության բառն անհրաժեշտ է փոխարինել նախարարի բառով՝ նկատի ունենալով, որ նախարարն է հաստատում հիվանդությունների և վիճակների ցանկը:
	4. Նախագծի 2-րդ կետում անհրաժեշտ է վերանայել որոշման ուժի մեջ մտնելու ժամկետը, քանի որ այն իրատեսական  չէ՝ հաշվի առնելով Նորմատիվ իրավական ակտերի մասին  ՀՀ օրենքի 23-րդ հոդվածի 1-ին մասի պահանջները:
	5. Նախագծի 1-ին հավելվածի 1-ին կետում կարգով բառն անհրաժեշտ է փոխարինել հավելվածով բառով:
	6. Նախագծի 2-րդ հավելվածում Հավելված N 8 ՀՀ կառավարության 2018թ. N որոշման բառերն անհրաժեշտ է փոխարինել Հավելված N 8 ՀՀ կառավարության 2004թ. մարտի 4-ի N 318-Ն որոշման բառերով:

	1. Առաջարկությունն ընդունվել է, Նախագծի նախաբանը խմբագրվել է:















2. Առաջարկությունն ընդունվել է, 4-րդ ենթակետը խմբագրվել է:














3. Առաջարկությունն ընդունվել է, 11-րդ ենթակետը խմբագրվել է:







4. Առաջարկությունը ընդունվել է, կետը խմբագրվել է: 



5. Առաջարկությունն ընդունվել է, համապատասխան փոփոխությունը կատարվել է:


6. Առաջարկությունն ընդունվել է, համապատասխան փոփոխությունը կատարվել է:
 





